ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԻՏԱԼԻԱՅԻ ՀԱՆՐԱՊԵՏՈՒԹՅԱՆ ՄԻՋԵՎ «ՔՐԵԱԿԱՆ ԳՈՐԾԵՐՈՎ ՓՈԽԱԴԱՐՁ ՕԳՆՈՒԹՅԱՆ ՄԱՍԻՆ» 1959 ԹՎԱԿԱՆԻ ԱՊՐԻԼԻ 20-Ի ԵՎՐՈՊԱԿԱՆ ԿՈՆՎԵՆՑԻԱՅԻ ԿԻՐԱՌՈՒՄԸ ԴՅՈՒՐԱՑՆԵԼՈՒ ՄԱՍԻՆ ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԻՐԱՎԱՍՈՒ ԵՎ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ 
ՆԵՐԿԱՅԱՑՎԱԾ ԿԱՐԾԻՔՆԵՐԻ ԱՌՆՉՈՒԹՅԱՄԲ
	
	Առաջարկության հեղինակը
	Առաջարկության բովանդակությունը
	Եզրակացությունը

	1.
	ՀՀ ԱԳՆ
	Դիվանագիտական հարաբերությունների հաստատումից ի վեր հայ-իտալական հարաբերությունները զարգացել են բարեկամության և փոխըմբռնման ոգով։ Հայ-իտալական հարաբերությունների զարգացման համար կարևոր խթան են հանդիսանում վերջին շրջանում կատարվող բարձրաստիճան փոխայցելությունները: Ակտիվ է քաղաքական երկխոսությունը, կողմերը սերտորեն համագործակցում են ինչպես երկկողմ, այնպես էլ բազմակողմ ձևաչափերում։ 
Վերոհիշյալ միջազգային պայմանագրի կնքումը նպատակ ունի լրացնել «Քրեական գործերով փոխադարձ օգնության մասին» 1959 թվականի ապրիլի 20-ի եվրոպական կոնվենցիայի դրույթները և դյուրացնել դրա կիրառումը: Այն հնարավորություն կտա բարելավել քրեական հարցերով փոխադարձ օգնության, ներառյալ՝ իրավական օգնության որոշակի ձևերի մասով երկու երկրների միջև համագործակցությունը:
Ելնելով վերոնշյալից և «Միջազգային պայմանագրերի մասին» օրենքի 4-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Իտալիայի Հանրապետության միջև «Քրեական գործերով փոխադարձ օգնության մասին» 1959 թվականի ապրիլի 20-ի եվրոպական կոնվենցիայի կիրառումը դյուրացնելու մասին միջազգային պայմանագրի կնքումը:
	Ի տնօրինություն

	2.
	ՀՀ ֆինանսների նախարարություն
	
Համաձայնագրով նախատեսվում է բարելավել Հայաստանի Հանրապետության և Իտալիայի Հանրապետության միջև քրեական գործերով փոխադարձ համագործակ-ցությունը: 

Համաձայնագրի 4-րդ հոդվածի 9-րդ կետի համաձայն՝ հայցվող կողմի կողմից տեսակոնֆերանսն իրականացնելու համար կատարված ցանկացած ծախս փոխհատուցվում է վերջինիս կողմից, եթե հայցվող կողմն ամբողջությամբ կամ մասամբ չի հրաժարվում փոխհատուցումից:

Ելնելով վերոգրյալից՝ հայտնում ենք, որ Համաձայնագրում առկա են Հայաստանի Հանրապետության համար ֆինանսական պարտավորություններ առաջացնող դրույթներ, որն ենթադրում է պետական բյուջեի ծախսերի ավելացում:
	Ընդունելի է

	3.
	ՀՀ ոստիկանություն
	Առաջարկություններ և դիտողություններ չկան
	Ի տնօրինություն

	4.
	ՀՀ գլխավոր դատախազություն
	Նկատի ունենալով այն, որ Համաձայնագրի նպատակն է լրացնել հիշյալ Եվրոպական կոնվենցիայի դրույթները և դյուրացնել դրա կիրառումը, որը կնպաստի Իտալիայի Հանրապետության իրավասու մարմինների հետ քրեական գործերով միջազգային-իրավական համագործակցության զարգացմանը և հանցավորության դեմ առավել արդյունավետ պայքարին, գտնում եմ, որ Համաձայնագրի ստորագրումը նպատակահարմար է:

Միաժամանակ, առաջարկում եմ նկատի ունենալ, որ Համաձայնագրի նախագծի 4-րդ հոդվածով ակնկալվող գործողության (Լսումներ տեսակոնֆերանսի միջոցով) իրականացման համար ՀՀ օրենսդրությամբ քրեադատավարական ընթացակարգ դեռևս նախատեսված չէ: 

Այդ կապակցությամբ հարկ է նշել, որ 01.04.2019թ. №20/10-33-19 գրությամբ ՀՀ գլխավոր դատախազությունը ՀՀ արդարադատության նախարարություն է ներկայացրել տեսակապի միջոցով hարցաքննության կարգի սահմանման վերաբերյալ «Հայաստանի Հանրապետության քրեական դատավարության օրենսգրքում լրացումներ կատարելու մասին» ՀՀ օրենքի նախագիծ՝ կից փաստաթղթերով:
Համաձայնագրի նախագծի 5-րդ հոդվածով նախատեսվող իրավական օգնության ցուցաբերման կապակցությամբ առաջարկում եմ նկատի ունենալ ՀՀ օրենսդրությամբ սահմանված բանկային գաղտնիք կազմող տեղեկության տրամադրման ներկայիս առանձնահատկությունները:

Նպատակահարմար է նախատեսել Համաձայնագրի շրջանակներում Կողմերի կողմից օգտագործվող լեզվի վերաբերյալ դրույթ:
Ցանկալի է նաև նկատի ունենալ «Քրեական գործերով փոխադարձ օգնության մասին» 20.04.1959թ. Եվրոպական կոնվենցիայի (նաև Արձանագրությունների) կապակցությամբ Հայաստանի Հանրապետության կողմից կատարված վերապահումները և հայտարարությունները:
	Ընդունվել է մասնակի
1. 1.Թեև Համաձայնագրի նախագծի   4-րդ հոդվածով ակնկալվող գործողության (Լսումներ տեսակոնֆերանսի միջոցով) իրականացման համար ՀՀ օրենսդրությամբ քրեադատավարական ընթացակարգ դեռևս նախատեսված չէ, սակայն «Քրեական գործերով փոխադարձ օգնության մասին» 1959 թվականի ապրիլի 20-ի եվրոպական կոնվենցիայի Երկրորդ լրացուցիչ արձանագրության 9-րդ հոդվածում ամրագրված դրույթը նման հնարավորություն նախատեսում է (Հայաստանի Հանրապետության համար Արձանագրությունը ուժի մեջ է մտել 2011թ. ապրիլի 1-ից):
2. 2. Ղեկավարվելով ՔԴՕ 474-րդ հոդվածով, տեղեկությունները պետք է ձեռք բերվեն ՀՀ քրեադատավարական օրենսդրությամբ սահմանված կարգով, մասնավորապես՝   ՔԴՕ 172-րդ հոդվածի 3.2-րդ մասի համաձայն: Այսինքն՝ բանկային գաղտնիք կազմող տեղեկությունը ձեռք է բերվում ՀՀ օրենսդրությամբ սահմանված կարգով և դրանով նախատեսված երաշխիքների պահպանմամբ, իսկ Նախագծով սահմանված տեղեկությունը Հայցող Կողմին տրամադրելու պարտավորությունը վերաբերում է իրավասու մարմինների կողմից արդեն իսկ ձեռք բերված տեղեկատվությանը: 
3. Կոնվենցիայի 30-րդ հոդվածի ՀՀ-ի կողմից վերապահումների և հայտարարությունների շարքում առկա է նաև Համաձայնագրի Կողմերի միջև հաղորդակցության լեզվի հետ կապված վերապահում: Մասնավորապես՝   Կոնվենցիայի 16-րդ հոդվածի 2-րդ կետից ելնելով՝ իրավական օգնության վերաբերյալ խնդրանքը և կից փաստաթղթերը պետք է ուղեկցվեն հայերեն կամ Եվրոպայի խորհրդի պաշտոնական լեզուներից որևէ մեկի հաստատված թարգմանությամբ:

	5.
	ՀՀ տարածքային կառավարման և ենթակառուցվածքների նախարարություն
	 «Պետական գույքի կառավարման մասին» ՀՀ օրենքի կարգավորման շրջանակում «Հայաստանի Հանրապետության և Իտալիայի Հանրապետության միջև «Քրեական գործերով փոխադարձ օգնության մասին» 1959 թվականի ապրիլի 20-ի եվրոպական կոնվենցիայի կիրառումը դյուրացնելու մասին» համաձայնագրի նախագծով Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ի տնօրինություն

	6.
	ՀՀ քննչական կոմիտե
	        ՀՀ քրեական դատավարության 474-րդ հոդվածի 1-ին մասի համաձայն՝ Հայաստանի Հանրապետության դատարանների, դատախազների, քննիչների, հետաքննության մարմինների հանձնարարությամբ կամ խնդրանքով (այսուհետ՝ հարցումով) օտարերկրյա պետության տարածքում հարցաքննության, զննության, առգրավման, խուզարկության, փորձաքննության և սույն օրենսգրքով նախատեսված այլ դատավարական գործողությունների կատարումը, ինչպես նաև օտարերկրյա պետության իրավասու մարմինների և պաշտոնատար անձանց (այսուհետ՝ իրավասու մարմիններ) հարցումով Հայաստանի Հանրապետության տարածքում սույն օրենսգրքով նախատեսված դատավարական գործողությունների կատարումն իրականացվում են Հայաստանի Հանրապետության միջազգային պայմանագրերին համապատասխան՝ այդ պայմանագրերով և սույն օրենսգրքով սահմանված կարգով։

Նախագծի 5-րդ հոդվածի 3-րդ մասը պետության համար սահմանում է պարտավորություն տրամադրել 1-ին մասում նախատեսված տեղեկատվությունը՝ անկախ դրանում բանկային գաղտնիք պարունակող տեղեկության առկայության: Միևնույն ժամանակ Նախագծով սահմանված չէ բանկային գաղտնիք կազմող տեղեկությունների ձեռքբերման կարգը, այսինքն՝ ղեկավարվելով ՔԴՕ 474-րդ հոդվածով, վերջիններս պետք է ձեռք բերվեն ՀՀ քրեադատավարական օրենսդրությամբ սահմանված կարգով, մասնավորապես՝   ՔԴՕ 172-րդ հոդվածի 3.2-րդ մասի համաձայն: Այսինքն՝ բանկային գաղտնիք կազմող տեղեկությունը ձեռք է բերվում ՀՀ օրենսդրությամբ սահմանված կարգով և դրանով նախատեսված երաշխիքների պահպանմամբ, իսկ Նախագծի 5-րդ հոդվածով սահմանված տեղեկությունը Հայցող Կողմին տրամադրելու պարտավորությունը վերաբերում է իրավասու մարմինների կողմից արդեն իսկ ձեռք բերված տեղեկատվությանը: 
	Չի ընդունվել
ՀՀ քրեական դատավարության 474-րդ հոդվածի 1-ին մասի համաձայն՝ Հայաստանի Հանրապետության դատարանների, դատախազների, քննիչների, հետաքննության մարմինների հանձնարարությամբ կամ խնդրանքով (այսուհետ՝ հարցումով) օտարերկրյա պետության տարածքում հարցաքննության, զննության, առգրավման, խուզարկության, փորձաքննության և սույն օրենսգրքով նախատեսված այլ դատավարական գործողությունների կատարումը, ինչպես նաև օտարերկրյա պետության իրավասու մարմինների և պաշտոնատար անձանց (այսուհետ՝ իրավասու մարմիններ) հարցումով Հայաստանի Հանրապետության տարածքում սույն օրենսգրքով նախատեսված դատավարական գործողությունների կատարումն իրականացվում են Հայաստանի Հանրապետության միջազգային պայմանագրերին համապատասխան՝ այդ պայմանագրերով և սույն օրենսգրքով սահմանված կարգով։
Նախագծի 5-րդ հոդվածի 3-րդ մասը պետության համար սահմանում է պարտավորություն տրամադրել 1-ին մասում նախատեսված տեղեկատվությունը՝ անկախ դրանում բանկային գաղտնիք պարունակող տեղեկության առկայության: Միևնույն ժամանակ Նախագծով սահմանված չէ բանկային գաղտնիք կազմող տեղեկությունների ձեռքբերման կարգը, այսինքն՝ ղեկավարվելով ՔԴՕ 474-րդ հոդվածով, վերջիններս պետք է ձեռք բերվեն ՀՀ քրեադատավարական օրենսդրությամբ սահմանված կարգով, մասնավորապես՝   ՔԴՕ 172-րդ հոդվածի 3.2-րդ մասի համաձայն: Այսինքն՝ բանկային գաղտնիք կազմող տեղեկությունը ձեռք է բերվում ՀՀ օրենսդրությամբ սահմանված կարգով և դրանով նախատեսված երաշխիքների պահպանմամբ, իսկ Նախագծի 5-րդ հոդվածով սահմանված տեղեկությունը Հայցող Կողմին տրամադրելու պարտավորությունը վերաբերում է իրավասու մարմինների կողմից արդեն իսկ ձեռք բերված տեղեկատվությանը:

